
å er vi i gang igjen! – med nytt rotaryår og ny presi-
dent, Kjersti Martinsen, som opna møtet på Hotell 
Skjærgården med eit dikt av den unge låtskrivaren, 

musikaren og poeten Trygve Skaug (f. 1985) frå Trøgstad; 
sjå den grøne ruta. 19 medlemer og 3 gjester var til stades. 
 
Presidenten sa først nokre ord om medlemsverving. Kva 
bør vi seie til folk for å gjere dei interesserte i 
organisasjonen vår? Begynn med å seie kva 
rotary betyr for deg, hald fram med å fortelje 

kva rotary held på med, 
som arbeidet for å ut-
rydde polio. Legg til 
nokre ord om klubbmil-
jøet, og nemn valspråket 
til RI-president Gordon 
McInally: Create hope 
in the world. 

 
Mange medlemer har hatt bursdag i 
sommar, f.o.m. veke 25 t.o.m. veke 34; 
sjå tabellen til høgre. Vi gratulerer! 
 
Presidenten opplyste at – med nokre 
mindre justeringar – blir komiteane 
som i førre rotaryår. 
 
D 2290 skal nominere DG for 2026–27, og fristen for å kome med framlegg er 15.09.23. 
 
I haust er det atter Rotary Leadership Institute, med tre dagsamlingar på Brokelandsheia, 
laurdagane 30.09., 28. 10. oh 25.11. Påmeldingsfristen er 10. 09., til vår Kari Kaggerud, 
kari.kaggerud@online.no // 907 66 140. Meir informasjon her. (Håpar lenkja fungerer.) 
 
Klubben vår får besøk av DG Ole Sverre Lund onsdag 20. september. Det blir som 
vanleg eit utvida møte, og guvernøren vil gjerne møte både styret og komiteleiarane. 
 
Frå fredag 01.09. til søndag 03.09. er det distriktskonferanse i Sandefjord. 

 
Etter innleiinga til presidenten fekk Rolf Heimdal ordet, og fortalde om hjartestartaren, 
som klubben vår har hengt opp nær Torget i Langesund. På siste side referatet i har eg lagt 
inn ein kopi av artikkelen som referenten sende til lokalavisene. 19. august stod han på s. 23 
i TA. Rolf H. blei også intervjua om hjartestartaren på s. 14 i Porsgrunns Dagblad laurdag 
26. august. Siste nytt var at Rolf har fått eit ekstrabatteri til hjartestartaren.  

Du lengter ofte etter at alle brikkene 
skal falle på plass 
jeg gruer meg egentlig til det 
det beste med å pusle 
er jo nettopp 
å pusle 
ikke å bli ferdig 

este punkt var presentasjon av den meksikanske utvek-
slingseleven vår – Leo! Leiaren i Ungdomskomiteen, 
Berit Midtgaard, fortalde at Leo er vel i gang på Bamble 

vgs. Han fylte 17 år laurdag 19. august, og det blei markert med 
selskap hos Berit og Øyvind. 

Leo kjem frå den meksikanske byen Tepatitlán, som de finn 
på kartet nedst på sida. (Bynamnet kjem frå det uto-aztekiske 
språket nahuatl, men står dessverre ikkje i nahuatl-ordboka til 
referenten.) Leo er ein hyggeleg gut som likar fiskekaker. 

Leo blir buande hos Berit og Øyvind fram til 1. desember, og 
Berit la fram planen for dei vertsfamiliane har seinare skal bu 
hos – til saman 3 ½,  som ho sa. Han blir med på Distriktskon-
feransen i Sandefjord først i september, der han vil møte andre 
utvekslingselevar. 
 
Vår eigen utvekslingselev, Teodor, er på plass i den meksikanske byen León, som ligg 159 
km (langs vegen) frå Tepatitlán og 373 km frå Mexico by (Ciudad de México). Sjå kartet. 
 
Tor Suhrke fortalde at klubben vår har eit eldre fysisk arkiv, som no ligg i lokala til Turlaget 
i Det gamle rådhuset, samt utstyr til Rotaryleikane. Gea Norvegica Geopark skal flytte inn i 
Det gamle rådhuset, og før den tid skal lokala pussast opp. Dei eigedelane våre som vi 
ønskjer å ta vare på, må flyttast ned i kjellaren. Til flytting trengst det hjelp! 
 
Språksamtalane med flyktningar held fram på onsdagane, og her trengst det fleire deltakarar 
frå klubben – ikkje minst menn! 
 
Steinar Skilagen informerte frå komiteen som arbeider med nye informasjonstavler langs 
Kyststien. Den første tavla, DET GAMLE FERJELEIET, er snart ferdig, og skal setjast opp nettopp 
der – ved det gamle ferjeleiet på Stathelle. Og det må markerast! 
 
Langesund. 26. august 2023,  
Rolf Theil 

